
F018-001r,01 ORdnung eines Er=
F018-001r,02 barn Raths der ſtatt Regenſpurg/ Die Hebammen betreffende. Welche ingemein allen anderer orten
Hebam=
F018-001r,03 men/ ſchwangern Frauen/ vnd Kindel=
F018-001r,04 betterin auch wenig nutz vnd dienſtlich ſein mage. Der Trucker zum leſer LJeber Leſer/ wiewol diſe
ordnung al=
F018-001r,05 lein für die Statt Regenſpurg geſtelt iſt worden/ jedoch dieweil ſie mir in die hand kommen/ vnd ich
dieſelben auch andern orten dienſtlich vnd nutze zu ſein vermerckt/ vn̄ dann auch bedacht dz ein jeder ſchuldig ſey/ was
ingemein nutz vnd gut iſt/ daſſelbig dahin zufürdern das es vilen bekant werde/ So hab ich trewer Chriſtlicher meinung
nit vnterlaſſen moͤgen/ Solche ordnung/ doch mit vorwiſſen in truck zubringen/ Vnd wünſche von Gott/ wie ich es domit
gut gemeint habe/ das es alſo auch Gott zu lob/ vnd meniglich zu gu=
F018-001r,06 te gedeien moͤge/ AMEN. Der Hebammen Ordnung. Das alle Hebammen geſchworn ſein ſollen/
ERſtlich iſt zuwiſſen/ das kein Fraw ſie ſey were ſie woͤlle/ die nit darzu/ in ſonderheit/ von der Oberkeit auffgenom̄en
oder verordnet/ vnd zu ſolchem Ambt geſchworn iſt/ ſich alhie/ ainicher geber=
F018-001r,07 enden frawen/ in der niderkunfft/ vnterwinden ſolle/ Es ſey dann auffs wenigiſt/ eingeſchwor=
F018-001v,01 ne Hebamme dabey/ mit dero bewilligung es geſchehe. Im fall aber/ da ſich ein vngeſchworne fraw
des/ von jhr ſelb/ vnterwinden wurde/ die ſolle/ durch die geſchwornen Hebammen/ den oberiſten Erbarn frawen/ ſo
vber die He=
F018-001v,02 bammen geſetzt ſind/ von ſtundan/ angezeigt/ Vnd für ſie gebracht werden. Damit man ſie daſelbſt
verhoͤre/ vnd jhren verſtand/ was ſie zu ſolchen ſachen koͤnne/ vermercke/ ob ſie vil=

F018-001v,03 leicht vmb jhr verbrechen zuſtraffen ſein/ oder aber etwo auch darzu angenommen vnd ge=
F018-001v,04 braucht werden moͤchte. Gleichwol aber/ ſo ein groſſe not fürhan=
F018-001v,05 den were/ vnd man kein geſchworne Hebam̄e/ ſo eilends/ bekommen moͤchte/ Da ſol es einer
jeden verſtendigen frawen zugelaſſen/ ja auch hiemit aufferlegt vnd ernſtlich beuolhen ſein/ ſich mitlerweil/ bis man ein
geſchworne zuwe=
F018-001v,06 gen bringt/ der gebererin zuvnterwinden Auff das niemands verwarloſt werde. Das die Hebammen
keiner ge=
F018-001v,07 berenden frawen/ zu dero ſie erfordert werden/ jren dienſt verſagen ſollen. JTem welche Hebamme/
von einer ſchwan=
F018-001v,08 gern frawen( ſie ſey reich oder arm) in kindtsnoͤten erfordert wirdet/ die ſoll/ on allen verzug vnd
widerrede/ Es ſey bey tag oder nacht/ zu derſelben komen/ Vnd jhr ampt da=
F018-001v,09 ſelbſt/ mit allem müglichen fleiß/ vnd treulich/ verrichten. Jtem ſo dann alſo ein erforderte Hebam̄e/
einmal zu einer geberenden frawen komen iſt/ ſollſie nit von jhr gehen/ ſofern anzaigung der geburt alda verhanden ſind/
bis ſo lang ſie al=
F018-001v,10 lerding daſelbſt gantz fertig iſt/ Ob ſie gleich/ indes/ anderſtwohin beruffen wurde/ oder auch
vorhin/ zukünfftiger niderkunfft/ einer an=
F018-001v,11 dern frawen verſprochen were. Wie ſich die Hebammen bey geberenden frawen halten ſollen.
ERſtlich ſollen die Hebammen allezeit/ vnd ſonderlichen aber/ wenn ſie bey geberenden frawen in der niderkunfft ſind/
ſolang dieſel=
F018-001v,12 bigen zur geburt arbaiten/ vnd bis jnen gelingt/ ſich vberigs trinckens/ dadurch ſie/ an ver=
F018-001v,13 ſtand/ oder ſunſten/ vngeſchickt werden moͤch=
F018-001v,14 ten/ enthalten. Jtem dieweil man kein gewiſe zeit der ge=
F018-001v,15 burt/ ingemein auff alle Perſon/ wiſſen oder ſtellen kan/ Nachdem ein weib offt vil ehe oder
lanckſamer dann dasander zugeberen Pflegt/ vngeacht das ſie/ villeicht/ zugleich moͤgen ent=
F018-002r,01 pfangen haben vnd ſchwanger worden ſein/ Darumb ſo ſollen die Hebammen ſelbs jedes=
F018-002r,02 mals/ wenn ſie bey der niderkunfft einer geber=
F018-002r,03 enden frawen ſind/ nur wol bedacht ſein/ vnd allen moͤglichen fleiß fürwenden/ zubrufen vnd
zuuermercken/ ob die rechte zeit der geburt für=
F018-002r,04 handen ſey oder nit/ welches dann aus etlichen anzeigungen/ die on not alhie zuerezlen/ wol
geſchehen kan/ Auff das ſie nit etwa durch vn=
F018-002r,05 fleiß/ vnwiſſender ding/ vnd vnbeſunnen zufa=
F018-002r,06 ren/ die ſchwangern frawen/ vnd ſonderlichen die erſt tragenden alzu frue/ vnd zu vnrechter zeit/
anzuhalten vn̄ zubenoͤtigen/ Zuuoran aber ſollen ſie die geberenden frawen nit bald/ noch auſſer der hohen not/ auff
den ſtuel noͤtigen. Es ſollen auch die Hebammen nit verzagt, ſonder fein mutſam vnd keck ſein/ Damit ſie die bloͤden
forchtſamen weiber/ fuͦrnemlich ſo es die erſte geburt iſt/ mit guten ſenfften worten troͤſten vnd vnuerzagt machen/ oder
auch/ wo es vonnoͤten/ derſelben kleinmuͤtikeit vnd hin=
F018-002r,07 leſſigkeit mit ernſten worten anreden vnd ſtraf=
F018-002r,08 fen koͤnnen/ Dan̄ wie ſunſten andere menſchen/ Alſo auch ſonderlich die weiber an diſer ſtatt ſehr
vngleich ſind/ das etliche auff der Hebam=
F018-002r,09 men freuntlichs guͤtiges anreden vnd biten thun was ſie ſollen. Vnd von zornigem anſchreien oder
ſchrauchzen nuhr vngedultig vnd verzagt werden/ etliche aber woͤllen jhnen mutwillig nit helffen/ Derwegen dann die
Hebammen bey allen gebererin jhr fleiſſig auffachtung ha=
F018-002r,10 ben ſollen/ was ein jede geſinnet ſey/ Damit ſie ſich gegen jhnen/ der gebüre nach/ freuntlich oder
ernſtlich zuhalten wiſſen. Jtem wenn die geburt ſchwerlich von ſtat geen/ oder ſunſten der gebererin mißlingē wol=
F018-002r,11 te/ ſollen die Hebammen auff ſchnellen rate vnd hilff bedacht ſein/ vnd ſich fertig machen/ das kind
ſobald es auß mutterleib kompt/ vom na=
F018-002r,12 bel zuloͤſen/ vnd denſelben in rechter maß zu binden/ Dann man etwa erfaren hat/ das ein kind
gantz ſchwach/ vnd wol halb tod/ zur welt iſt geboren/ So man jhme aber den nabel hat zugetruckt/ hat es wider krafft
empfangen/ ſich ermuntert vnd erholet/ vnd zu jhme ſelb kom̄en/ welches von einer vnuerſtendigen oder vnfleiſſigen
Hebammen gar leichtlich vberſe=
F018-002r,13 hen werden mage. Jtem ſo das kind auff die welt kom̄en vnd geborn iſt/ ſollen die Hebammen/ vnd
wer da=
F018-002r,14 bey iſt/ Alßdann jhr fleiſſig aufſehen haben/ bei=
F018-002r,15 de/ auff die mutter vnd das kind/ damit allent=
F018-002r,16 halb nichts verſaumbt werde/ Vnd nit etwa alle ob dem kinde ſtehen/ vnd der mutter ver=
F018-002r,17 geſſen/ oder aber allein bey der mutter bleiben/ vnd das kind ligen laſſen/ dieweil alßdan an beiden
orten fleiſſig aufſehen vonnoͤten iſt. Jtem ſo die gebererin zu jrer erſten Hebam=
F018-002r,18 men/ ſunſten noch aine oder mehr andere ha=

F018-002r,19 ben wolte/ vnd begerte/ das ſoll die erſte He=
F018-002r,20 bamme guͤtlich zulaſſen vnd nit verhindern. Doch das jhr der erſten/ nichts deſterweniger jhr voͤlliger
lhon gegeben werde. Vnd wenn dann alſo/ mehr dann ein He=
F018-002r,21 bammen/ bey einer gebererin ſind/ So ſollen ſie fein freuntlich vnd fridlich miteinander rath=
F018-002r,22 ſchlagen/ wie der ſachen zuthun ſein moͤge/ auch fleiſſig einander helffen vnd beyſtan da=
F018-002v,01 mit nichts verwarloſet werde. Jtem wo ein Hebamme mit einer geberen=
F018-002v,02 den frawen in der arbeit iſt/ vnd ſich daſelbſt einicherley ereuget dabey man ſich gefere zube=
F018-002v,03 ſorgen hat/ So ſoll die Hebamme ſelb/ oder die andern weiber/ ſo alßdann entgegen ſind/ begern
vnd daran ſein/ das man von ſtundan zu einer andern Hebammen ſchicke/ die jhr bey ſtehe vnd helffe/ wie obſtehet.
Gleicherweiſe/ ſol es auch gehalten werdē/ wenn ſich die geburt in die harr vnd lenge/ ver=
F018-002v,04 zeucht/ obgleich alßdann kein ſonderliche ge=
F018-002v,05 fehr fuͦr augen iſt oder erſcheint/ das auch alß
F018-002v,06 dann kein Hebamme die wagnuß auff ſich ſelb allein nemen/ Sonderjedesmals noch zu einer andern/
Vnd im fall der notturfft auch zu der dritten/ vnd vierten ſchicken vnd zu ſich erfor=
F018-002v,07 dern ſolle/ damit ja an keiner moͤglichen hilff oder fürſehung ichtzit erwinde. Vnd ſoll ſich/ in den
negſt gemelten zweyen fellen/ die erſt Hebamme nit jrren oder hindern laſſen/ nach andern mehr Hebam̄en zuſchicken/
wenngleich die gebererin ſich an derſelben erſtē Hebammen allein benuͤgen/ vnd jhr vmb alle ſachen vertrawen wolte/
Sonder wo je ſun=
F018-002v,08 ſten niemands nach einer andern ſchickē wolte/ ſo ſoll ſie/ die erſte Hebamme/ ſelb nach einer
ſchicken/ oder/ wo es die gelegenheit leiden koͤn=
F018-002v,09 te/ ſelb nach einer lauffen. Jtem wenn alſo zu der erſten Hebammen noch ein andere beruffen odˢ
erfordert wirdet/ Sol man jedesmals alles dasjenig ſo die erſte zuuor gehandelt/ der andern/ welcher die gebe=
F018-002v,10 rerin alßdann vberantwort wirdet/ fleiſſig an zeigen/ Deßgleichen auch der erſten zwaier ge=
F018-002v,11 pflegne handlung der dritten vnd vierten He=
F018-002v,12 bammen/ ſo man ſich derſelben ſo vil gebrau=
F018-002v,13 chen wolte oder muͤſte/Nit allein darumb/das an im ſelb von noͤten iſt das ein jede nachuol=
F018-002v,14 gende Hebamme der vorigen handlungen ein wiſſen habe/ Sonder auch auff das man jhr aller
verſtand vnd fleiß vnterſchidlich mercken vnd erken̄en moͤge/ Vnd den fleiſſigen Hebam=
F018-002v,15 men/ der gebüre nach/ lone/ Aber der andern vnfleiß vn̄ verwarloſung/ nach jhrem verſchul=
F018-002v,16 den/ ſtraffe/ welches alles dan̄ auff der erbarn frawen/ ſo von raths wegen/ vber die Hebam=
F018-002v,17 men verordnet ſind/ erkantnuß vnd anzeigen geſchehen ſolle. Begebe es ſich aber/ das in ſolchen
gefehr=
F018-002v,18 ligkeiten oder noͤten( etwo vmb des willen/ das die erſt Hebamme den andern der ehrn nit goͤn=
F018-002v,19 nete) kein andere mehr erfordert oder beruffen wurde/ Vnd deßhalb ein verwarloſung/ an der
gebererin oder dem kinde/ geſchoͤ/ So ſoll dieſelbig erſte Hebamme/ nach gelegenheit der ſachen/ an jhrem leib/ oder in
ander wege/ darumb geſtrafft werden. Jtem wenn es ſich auch zutruͤge/ das in ſol=
F018-002v,20 chen noͤten alle andere Hebammen bey andern geberenden frawen weren/ Alſo das man der=
F018-002v,21 ſelben keine gehaben moͤchte/ Alßdann ſo mag die erſt Hebamme andere verſtendige frawen/
vngeacht/ obgleich dieſelben nit geſchworne Hebammen weren/ zu ſich fordern/ die ſachen zuuernemen/ vnd zeugnuß
zugeben das durch ſie/ dieſelben erſten Hebammen/ nichts verwar=
F018-002v,22 loſet worden ſey. Gleichwol aber/ ſo ſoll auch einer jeden andern erbarn frawen/ welche die
gebererin vmb ſich leiden mage/ Vnuerboten ſein/ erſucht oder vnerſucht/ zu ſolchen ſachen zukommen/ vnd/ neben der
geſchwornen Hebammen/ das beſte zuhelffen/ Raten/ vnd handlen. Jtem wo in kindsnoͤten zugleich geſchwor=
F018-002v,23 ne Hebammen vnd andere/ ſo nit Hebammen/ bey einer gebererin ſind/ die ſich nit einer einhel=
F018-003r,01 ligen meinung miteinander vergleichē koͤnnen/ Da ſoll alwegē in einem zweifel/ den geſchwor=
F018-003r,02 nen Hebammen gefolgt werden/ was ſie in ſol=
F018-003r,03 chen noͤten für das beſte rathen/ das zuthun oder zulaſſen ſey. Jtem wo ſich die Hebammen beſorgen
das der ſchwangern frawen mißlingen/ Alſo das ſie vermuͤtlich mit dem leben nit dauon kommen moͤchte/ Da ſollen ſie
ſich/ bey guter zeit/ mit den Perſonen/ ſo zum ſchnit verordent vnd be=
F018-003r,04 ſtelt ſind/ fürſehen/ auffdas ſo balde es die fraw geendet hat/ dem kinde von ſtundan mit dem ſchnit
zuſtatten kommen vnd geholffen werde. Ob man aber der gemelten Perſonen ſo/ wie vorgemelt/ zum ſchnit geordnet vn̄
geſetzt ſind/ keine beyzeit beſtelt hette/ oder jhr ſunſten ſo balde nit gehaben moͤchte/ So ſol alßdann ein jede Hebamme/
welche dabey iſt/ das kind von ſtundan ſelb ledigen/ vnd Jhme mit dem ſchnit zu hilff kommen/ Vnd in ſolchem fall ſol
jhr kei=
F018-003r,05 ne auff die anderen warten/ noch ſunſten eini=
F018-003r,06 cherley waigerung/ fürzug/ oder außrede ſuchē oder fürwenden/ Wo aber ein Hebamme/ ſol=
F018-003r,07 che hilffe/ wie jetzt gemelt/ einem kinde entziehē/ vnd daſſelbig verwarloſen wurde/ die ſol nach
geſtalt der ſachen/ wie obſtehet/ darumb ernſt=

F018-003r,08 lich geſtrafft werden. Jedoch ſo ſolle man gleichwol den ſchnit nit ehe für die hand nemen/ man ſey
dann aller ding zuuor nur wol vnd recht gewiß/ das die fraw verſchiden vnd geſtorben ſey/ Damit nit etwo ein gebererin/
die noch lebte/ vnd villeicht nur in einer onmacht loͤge/ verkuͤrtzt wurde/ wie dan̄ je zuweilen leichtlich geſchehen mage/
Gleicherweiſe/ wie jetzt meldung geſche=
F018-003r,09 hen iſt/ das man dem kinde zu hilff komen ſoll/ wenn es die mutter mit dem leben geendet hat/
Alſo ſollen auch die Hebammen in alwege be=
F018-003r,10 dacht ſein/ wenn ſie vermercken/ vnd gewiß ſind/ das das kind in mutterleib todt iſt/ domit man
alßdann der mutter zuhilff kommen/ vnd dastod kind/ on jhren ſchaden/ von jhr bringen moͤge/ vnd ſoll hierin allenthalb
kein müglicher fleiß vnterlaſſen bleiben/ bey eines erbarn Rats ernſtlicher ſtraffe. Jtem wann es ſich nach Gottes willen
zu tregt/ das mutter vnd kinde beyeinander blei=
F018-003r,11 ben muͤſſen/ So ſollen die Hebammen/ Welche alßdann dabey ſind/ von ſtundan/ vnd vnuer=
F018-003r,12 zogenlich/ andere mehr geſchworne Hebammē fordern/ auff das ſie ſehen vnd erwegen/ ob ei=
F018-003r,13 nicherley verwarloſung alda geſchehen ſey/ Damit man ſich mit der ſtraff darnach zurich=
F018-003r,14 ten wiſſe. Es ſol auch ſolcher ſchade den fra=
F018-003r,15 wen/ die ob den Hebammen ſein/ bey guter zeit angezeigt werden/ damit ein Hebamme der an=
F018-003r,16 dern verwarloſung nicht verdecken moͤge/ Vnd ſolchs iſt auch darumb gut/ das/ wo gleich kein
verwarloſung daſelbſt geſchehen were/ den=
F018-003r,17 noch alle Hebammen etwas daran lernen vnd erkennen mügen/ Wie hinfüro in gleichem fall
zuhelffen ſey. Vnd wo die Hebammen ſolchen ſchaden/ obgemelter maß/ zu offenbaren vnter=
F018-003r,18 laſſen wurden/ ſo ſollen ſie ernſtlich darumb ge=
F018-003r,19 ſtrafft werden. Jtem ein jede Hebamme/ ſoll der frawen/ der ſie vorgeſeſſen iſt/ vngeacht ſie ſey arm
oder reich/ etliche tage nach der gepurt/ warnemen/ vnd die haim ſuchen/ ob jhr einicherley gebre=
F018-003r,20 che/ das ſie jhr darinnen rattſam vn̄ beholffen were/ nach beſtem jrem verſtand vn̄ vermoͤgē. Da ſoll
man gleich wol auch wiſſen/ dieweil inſo einer kurtzen ordnung nit alle not=
F018-003r,21 turfft auff allerley zufelle/ die ſich vor/ in/ vnd nach der geburt/ bey ſchwangern vnd geberen=
F018-003r,22 den frawen/ jezuweilen begeben/ in ſonderheit außgetruckt werden moͤgen/ zu dem ſich auch nit
alles leidet in offenlichen truck zubringen. Vnd dan̄ wol erfarne Hebammen oder ande=
F018-003r,23 re verſtendige weiber/ in groſſen geferlikeiten jrr werden koͤnnen/ was ſie thun ſollen/ Da man bey
den gelerten Doctorn der Artzney vil vnd mancherley guter kunſt findet/ darduch nit allein ſchwere geburt gefürdert/
ſonder auch andern mehr ſachen leichtlich geholffen wer=
F018-003r,24 den mage/ Das in alwege auch rathſam iſt in ſol=
F018-003v,01 chen fellen/ verſtendige erfarne Doctores der Artzney zuerſuchen/vnd jres raths alßdann zu pflegen/
dieweil Gott die Artzney dem men=
F018-003v,02 ſchen zu gut erſchaffen/ vnd dieſelben auch vn ueracht haben will. Die Hebammen ſollen ſich
anheim enthalten. JTem es ſoll kein geſchworne Hebam/ one erlaubnus der von raths wegen hierzu ver=
F018-003v,03 ordnetten/ vber landaußraiſen/ ſonder alle an=
F018-003v,04 haim bleiben/ Domit man ſie/ im fall der note/ bey der hand habe/ vnd do ſie auch/ one das/ Jn
jhren ſelb eigen geſchefften jetzuweilen in die Statt außgehen/ daheimen verlaſſen/ wo ſie zufinden ſeyen. Jtem dieweil
auch bißherje zuweilen/ etli=
F018-003v,05 che vermoͤgliche frawen/ die beſtelten gemeinen Hebammen/ etwo lang vor jren niderkunfften/ zu
ſich in jhre heuſer eingenomen/ vnd mitler=
F018-003v,06 weil/ bis zur zeit der geburt/ auff ein fürſorg daſelbſt behalten haben/ Des ſich dann die an=
F018-003v,07 der Burgerſchafft/ offt/ nit wenig beſchwert hat/ als ob dadurch andere ehrliche weiber/ auß mangel
derſelben Hebammen/ etwo leicht=
F018-003v,08 lich moͤchten verſaumbt werdē/ welches gleich=
F018-003v,09 wol neben dem/ das ein alzu groſſe zuuer=
F018-003v,10 ſicht auff menſchliche hilff/ vnd mißtrawen zu Gott anzeigt/ vnd wider die liebe des negſten iſt/ So
geſchichts auch ſunſten wider die billi=
F018-003v,11 keit/ das ſolche Hebammen/ als die zu der gan=
F018-003v,12 tzen gemeinen Burgerſchafft dienſten auffge=
F018-003v,13 nomen ſind/ vnd aus gemeiner StattCamer beſoͤldet werden/ mit der andern burgern nach=
F018-003v,14 teil vnd beſchwerung/ durch etliche ſonderbare Perſone/jhres eigen gefallens/ alſo/vnnoͤtiger weiſe/
eingezogen werden ſollen/ Damit ſich dann nun hinfuro/ deßhalb/ Niemands mehr fuͤglich zubecklagen/ vnd einem
Erbarn Rathe hierin kein ſchuldt zugemeſſen werden moͤge/ So iſt jhr ernſlicher beuelch/ das alle beſtelte Hebammen/
die nit im werck der gepurt bey ge=
F018-003v,15 berenden frawen ſind/ ſich in alwege anheim in jhren heuſern/ da jhre tafel außhangen enthal=
F018-003v,16 ten/ Alſo das ſie ſich zu keiner ſolchen vnnoͤtigen langen fürſorg mehr inn andere heuſer von je=
F018-003v,17 mants/ wer der ſey/ gebrauchen laſſen ſollen/ Auff das ein jeder ſo jhr notturfftig iſt/ ſie da=

F018-003v,18 ſelbſt bey jhren heuſern zufinden wiſſe. Der Hebammen lone/ auſſerhalb jhrer jerlichen beſoldung/
die ſie on das/ zu quattemer zeiten/ auß gemeiner StattCamer haben. DEs jnnern raths/ vnd andere anſehenli=
F018-003v,19 che vermoͤgliche burgers weiber/ oder die vom Adel ſind/ vnd alhie wonen/ ſollen geben. Andere
gemeine Burgers vnd handwercks
F018-003v,20 frawen/ die eines zimlichen vermoͤgens ſind. Tagwercker vnd derogleichen weiber. Welche aber ſo
arm ſind/ das ſie den He=
F018-003v,21 bammen ſelb nit wol lonen koͤnnen/ Vnd ſon=
F018-003v,22 derlich denen man/ on das/ jhr vnterhaltung auß dem almuſen ambt raicht/ die ſollen nichtzit
geben/ Sonder fuͦr dieſelben ſoll den Hebam=
F018-003v,23 men/ auß dem almuſenambt gelonet werden. Vnd an diſem lone/ ſollen ſich die Hebam=
F018-003v,24 men allerding benuͤgen laſſen/ vn̄ von niemands weiter ichtzit zu fordern haben/ bey eines Er=
F018-003v,25 barn raths ſtraff/ doch ſo jemand auß freiem willen einer was darüber gibt/ ſol hiemit vnbe=
F018-003v,26 nomen ſein. Alhie iſt gleichwol auch in ſonderheit zu mercken/ das in einem Erbarn Rathe beſchloſ=
F018-004r,01 ſen iſt worden/ wo fleiſſige Hebam̄en ſind/ die ſich in jhrem ambt wol halten/ vnd mit der zeit alters
halb/ oder ſunſten auß andern zufellen/ ſchwach vnd vnuermoͤglichs leibs werden/ das dieſelben nichts deſter weniger
alßdann auch jr lebenlang/ nach geſtalt der ſachen/ mit notturf=
F018-004r,02 tiger leibs narung fürſehen werden ſollen/ da=
F018-004r,03 mit ſie ſich jrer treuen dienſt deſter bas zu troͤ=
F018-004r,04 ſten wiſſen/ vnd deſter mehr vrſach haben/ in jrem beruff vnd ambt fleiſſig zuſein. Folgen bericht
auff et=
F018-004r,05 liche ſonderbare felle/ die ſich je zuwei=
F018-004r,06 len/ bey der kinder geburt begeben/ auff das man ſich darnach zuhalten wiſſe. Von der Jachtauff
wenn vnd wie die geſchehen ſolle. DA iſt erſtlich zuwiſſen/ dz man nit leichtlich/ noch auſſerhalb der ho=
F018-004r,07 hen note/ zur Jachtauff greiffen ſoll/ wenn aber etwo vmb eines kindles ſchwacheit willen/ die not
erfordert/ das man je Jachtauf=
F018-004r,08 fen ſoll vnd muͤſſe/ So ſollen die ſo dabey ſind/ Erſtlich Gott den Herrn vmb gnedige hilff fleiſſig
anruͤffen/ Chriſto das kindlein beuelhen/ vnd mit andacht beten/ ein vattervnſer/ Vnd wenn ſolches geſcheen iſt/ alßdann
ſoll man das kind alſo tauffen/ Nemlich das man es nacket in das waſſer tauche/ oder mit waſſer/ wol vnd reichlich/ vom
haubt ane/ bis vber den gantzen rucken/ vbergieſſe/ vnd eben diſe wort darzu ſpreche/ Jch tauffe dich im nomen Gottes
des vatters/ vnd des Sons/ vnd des heiligen geiſtes/ Amen. Es ſollen auch die Hebammen/ vnd alle andere ſo dabey ſind/
ja fleiſſig vnd eben auff mercken/ das ſolch kind mit nichte anders dann mit waſſer/ auch in keinem andern namen/ noch
anderst/ dann außtrucklich im namen Gottes deß vatters/ Sons/ vnd heiligen geiſts getauft werde. Vnd diſes iſt alſo in
der note/ ein rechte ware Chriſtliche vnd genugſame tauff/ alſo/ das alßdann one notiſt/ Ja auch gar nit geſtat=
F018-004r,09 tet werden ſolle/ ſolchs kind/ wenn es gleich lebendig bleibt/ weder in der kirchen/ noch an=
F018-004r,10 derſtwo/ wider zutauffen. Aber doch ſo ſoll man es gleichwoll/ wenn es nach ſolcher Jachtauff im
leben bleibt/ in die kirchen tragen/ nit das man es daſelbſt/ auch auff einen zweiffel/ wie bißher ein mißbrauch geweſen
iſt/ wider tauffen woͤlle/ ſonder allein domit der Pfarherr oder kirchendiener die leu=
F018-004r,11 te/ ſo dobey geweſen/ frage/ mit was wortē vnd weiſe man es getaufft habe/ Auff das man der ſachen
gewiß ſein moͤge/ das es recht getaufft ſey/ vnd doneben auch die geſchehne tauff/ do=
F018-004r,12 ſelbſt offentlich bezeugt vnd für der kirchen be=
F018-004r,13 ſtettigt werde. Derwegen auch die Hebammen/ oder wer dann in dieſer note taufft/ die wort domit
man tauffet/ nit heimlich/ ſonder fein laut ſprechen/ vnd außreden ſoll/ Auffdas es die vmbſteende wol hoͤren vnd
verſtehen/ auch gewiſſe zeug=
F018-004r,14 nuß dauon geben koͤnnen/ das das kindle/ nach dem beuelch Chriſti/ recht getaufft ſey. Das allein
die gantz geborn kinder getaufft ſollen werden. DO iſt aber auch zuwiſſen/ vnd ſolle ſon=
F018-004r,15 derlich den Hebammen fleiſſig angezeigt werden/ das man ja kein kinde tauffen ſoll/ es ſey dann
zuuor mit dem leben gantz vnd vol=
F018-004r,16 komlich von mutterleib kommen vnd geborn/ Dann welchs kind nit gar geborn vnd herauß komen/
ſonder nur einem hendle/ oder ſun=
F018-004r,17 ſten einem andern teil ſeines leibs/ ſich ſehen leſ=
F018-004r,18 ſet/ das ſoll man in keinen weg tauffen. Aber doch gleichwol/ wenn es ſich alſo be=
F018-004r,19 gibt oder zutregt das ſich ein kindle. wie jetzt ge=
F018-004r,20 melt/ allein mit einem teil ſeins leibs erzeigt/ vn̄ nit gar volkomenlich von der mutter lebendig
gebracht werden mage/ Alſdann ſollen diejeni=
F018-004r,21 gen/ ſo dabey ſind/ beide mutter vnd kinde/ Gott dem almechtigen beuelhen/ Gott treulich anruffen
vnd bitten/ das er der mutter helffen vnd das kindle mit ſeinem heiligen geiſte begna=
F018-004r,22 den/ jme ſeine ſünde/ vmb Chriſti/ ſeines lieben Sons willen/ genediglich verzeichen vnd es ewig
ſelig machen woͤlle. Sollichs gebete will Gott von vns haben/ vnd ſo es von Chriſten/ in rechtem glauben/ geſchicht/

gefelt es Gott ſehr wol/ vnd wird gewißlich von Gott erhoͤret/ wie wir dann des klare verheiſſung von Chriſto ſelb haben/
Erſt in gemein/ do er ſpricht/ Warlich/ warlich ich ſage euch/ was jhr den vatter bitten werdet/ in meinem namen/ Das
wird er auch geben/ zum andern/ in ſonderheit von den kindlein ſelb/ die man jhme zubringt/ Do er ſpricht/ laſt die
kindle zu mir kommen/ vnd weret jhnen nit dann jhr iſt das reich der himel. Dardurch wir dann ſchuldig ſind die kind=
F018-004r,23 lein/ nachdem ſie in vnſer gewalt komen/ Chri=
F018-004r,24 ſto zuzebringen/ es ſey durch die tauff vnd das gebete zugleich/ oder durchs gebet allein/ wenn wir
je zur tauffe nit kommen moͤgen/ Es ſtehet aber gleich wol auch der kindlein ſeligkeit nit auff der zubringenden Perſonen
glauben/ ſon=
F018-004r,25 dern auff der verheiſſung Chriſti/ vnd dem zu bringen auff ſolche verheiſſung/ dadurch der heylige
geiſt/ auff ſeine weiſe/ vnd nach ſeiner maſſe/ in jnen wircket vnd ſie new gebirt zum ewigen leben. Vnd were gut/ das ein
jede Chriſtliche ſchwangere fraw/ nit allein zur zeit jhrer nider=
F018-004v,01 kunfft/ wenn ſie in der arbeit vnd kindsnot iſt/ Sonder auch daruor bey geſundem leib/ auff ſolche
weiſe/ ſich vnd jhres leibs fruchte/ Chriſto offt beuoͤlhe/ auff die kunfftigen note vn̄ gefäre/ dieweil ſie zur ſelben zeit/ one
das ſunſten in eng=
F018-004v,02 ſten/ kuͤmernuß/ vnd ſchwacheit iſt/ da das euſ=
F018-004v,03 ſerlich beten leichtlich gehindert wirdet/ Doch ſo ſind gleichwol alſdann auch die herztlichen
ſeufftzen vnd verlangen auff die gnade Gottes in Chriſto/ in ſoͤlchen noͤten nichts deſter weni=
F018-004v,04 ger/ ein recht Chriſtlich gebet/ vnd nach der ver=
F018-004v,05 heiſſung gewißlich erhoͤret. Wie man die geberenden frawen ſelb in kindsnoͤten vnterrichten vnd
troͤſten ſol. WEnn ein geberende fraw in der arbeit zur geburt/ vnd ſonderlichen aber in gefehre des lebens iſt/ ſoll man
ſie fleiſſig vnd alſo troͤ=
F018-004v,06 ſten. Erſtlich das ſie ſich den ſchmertzen/ den ſie jetzt leidet/ nit erſchrecken laſſen woͤlle/ Dann
es koͤnne je die geburt/ one ſchmertzen/ nit zugehen/ Gene3. Vnd dieweil es auch Gottes will iſt/ das alle frawen in
ſchmertzen ſollen geberen/ dz ſie in dieſer note/ Gott gehorſam ſein/ vnd ſol=
F018-004v,07 chen willen Gottes/ gern vnd gutwillig tragen woͤlle. Zum andern/ ſol man jhr auch ſagen/ wie=
F018-004v,08 wol die geburt/ wie jetztgemelt/ nit one ſchmer=
F018-004v,09 tzen zugehe/ So hab doch Gott auch die wei=
F018-004v,10 berzur geburt geſegnet/ vnd verheiſſen/ das ſie geberen ſollen/ das iſt/ das Gott ſelb dabey ſein/
außhelffen/ vnd einen froͤlichen anblick der ge=
F018-004v,11 burt geben woͤlle/ alſo/ das ſie bald für freuden an die angſt vnd ſchmertzen nit mehr gedencken
werde Johan̄16. Deß ſoll ſie ſich alſo zu Gott gewißlich verſehen vnd Gottes verheiſſung hierin froͤlich trawen. Weitter
vnd zum drit=
F018-004v,12 ten/ ſoll man ſie leren/ daß kinder geberen der weiber fürnemlicher beruff vnd ambt ſey/ dar=
F018-004v,13 zu ſie Gott ſonderlich verordnet hat/ vnd das ſie Gott dem Herrn keinen angenemern dienſt erzeigen
koͤnnen oder moͤgen/ dann wenn ſie ſich gedultig darzu bereiten vnd willig zur geburt helffen/ ja wenn es gleich Gott
gefiele/ vnd ſein Goͤttlicher will were/ das ein weib darob ſter=
F018-004v,14 ben ſolte/ ſo ſoll ſie es jr doch nit laſſen ſchwer ſein/ dann es muͤſſe doch je ein mal geſtorben ſein/
do hifft nichts für/ vnd iſt kein beſſer vnd Chriſtlichers ſterben/ dann ſo der menſch in ſei=
F018-004v,15 nem beruff ſtirbt/ darzu in Gott verordnet hat/ Wenn nun ein weib in der geburt ligt/ vnd ar=
F018-004v,16 bait/ vnd an Chriſtum glaubt/ das er ſie durch ſeinen bittern todte/ von jhren ſünden erloͤßt hat/ vnd
daruͤber ſtirbt/ ſo iſt es gewiß/ das ſie alßdann durch jhren todt/ vonſtundan zu Gott in die ewigen freude vnd ſeligkeit
feret/ das mei=
F018-004v,17 net auch ſanct Paulus1. Tim2. Do er ſpricht/ die weiber werden ſelig/ durch kinder zeugen/ wenn
ſie bleiben im glauben/ vnd in der liebe/ das iſt ſo vil geſagt/ Der weiber eigen werck vnd beruff/ darin ſie Gott gefallen/
vnd gewis ſelig werden iſt/ wenn ſie kinder tragen/ vnd an Chriſtum glauben/ Welcher glaub/ wo er iſt/ nit kan one frucht
ſein/ ſondern ſich mit liebe vn̄ zucht/ bey jhnen erzeigt. Es ſollen auch die Hebammen oder andere verſtendige Perſonen/
ſo dabey ſind/ wenn ſie vermercken/ das die gebererin in todts noͤten vnd gefehr jres lebens ligt/ ſie fein freuntlich zur
beicht vnd bekantnuß jrer ſünden/ vnd zum glau
F018-004v,18 ben vermanen/ vngeferlich mit diſen oder der=
F018-004v,19 gleichen worten. Liebe ſchweſter/ dieweil du jetzt alhie ligſt/ in deinem rechten beruff/ mit gefahr
deines le=
F018-004v,20 bens/ alſo/ das man nit wiſſen kan/ wie es Gott der Herr mit dir ſchicken wil/ So bekenne dich Gott
fuͤr ein ſünderin/ vnd verzeihe allen men=
F018-004v,21 ſchen/ ſo wider dich gethan haben/ bitt auch hinwider jederman/ die du belaidiget magſt haben/
Sonderlichen aber Gott deinen himel=
F018-004v,22 iſchen vatter/ das ſie dir auch verzeihen woͤllen/ vnd glaub veſtiglich das dir Gott auff ſollich dein
bekantnuß/ vmb Chriſtus willen/ deine ſün=
F018-004v,23 de gnediglich vergeben werde. Vnd damit dann die gebererin ſolcher gna=

F018-004v,24 den Gottes/ vnd der vergebung jhrer ſünden/ deſter gewiſer ſey/ ſo mag die Hebamme oder ein
andere verſtendige Perſon/ in ſolcher gefar vnd note( wo kein kirchendiener verhanden) ſie nachfolgender maſſen/
von jhren ſünden ſelb abſoluirn vnd ledig ſprechen. Liebe ſchweſter/ dieweil vnſer lieber Herr Jeſus Chriſtus/ vns
Chriſtenmenſchen/ diſen gewalt alhie auff erden gelaſſen hat/ das ein je=
F018-005r,01 der den andern/ der ſeine ſünde bekent/ an Chri=
F018-005r,02 ſtum glaubt/ vnd der gnaden Gottes begert/ in der note Abſoluirn vnd von ſeinen ſuͤnden le=
F018-005r,03 dig ſprechen ſol vnd mag/ vnd das derſelbig menſch/ alßdann auch für Gott/ im himel ledig ſey/ Do
er ſagt/ Nembt hin den heiligen geiſt/ welchem jhr die ſünde vergebt/ dem ſind ſie ver=
F018-005r,04 geben. Jtem wo zwen vnder euch eins wer=
F018-005r,05 den auff erden/ warumb es iſt das ſie bitten woͤllen/ das ſoll jnen widerfahren von meinem vatter im
himel/ Matth.18.Vnd du dann ſol=
F018-005r,06 che bekantnuß für mir gethon haſt/ vnd in wa=
F018-005r,07 rem glauben der gnaden Gotes vnd vergebung deiner ſünden begereſt/ So entbinde vnd ſprich ich
dich/ an ſtat vnd auß beuelch Chriſti/ hiemit ledig von allen deinen ſünden/ im namen Got=
F018-005r,08 tes des vatters/ Sons/ vnd heiligen Geiſts/ Amen. Vnd mag ſie darauff vngeferlich mit diſen worten
troͤſten/ Liebe ſchweſter/ nun zweiffel gar nit/ das du jetzt in krafft der wort Chriſti/ die du von mir gehoͤrt/ einen
genedigen Gott haſt/ auch aller deiner ſünden loß/ vnd ein kind des ewigen leben ſeieſt/ wie es auch Gott deines zeitlichen
lebens halb/ in diſer gegenwirtigen not mit dir ſchaffet. Vnd darauff der gebererin/ vnd allen an=
F018-005r,09 dern zuſprechen/ das ſie Gott von hertzen dan=
F018-005r,10 cken/ vnd jhne bitten/ das er ſie/ die gebererin/ alſo bey ſolcher gnaden/ biß an jhr ende erhal=
F018-005r,11 ten woͤlle. Vnd ſprechen das heilig vatter vnſer. Von den kindern ſo in Mutter leib/ oder auch
hernach/ one die waſſertauff ver=
F018-005r,12 ſcheiden/ die man doch gern getaufft het=
F018-005r,13 te/ wen̄ man darzu hette komen moͤgen. JTem dieweil ſich je zuweilen begibt/ das den geberenden
frawen mißlingt/ alſo/ das die kindle todt von jnen kom̄en/ Deßgleichen auch/ wen̄ ſie gleich lebendig geborn werdē/
aber doch hernach/ vnfürſehener ding ſterben/ ehedann ſie zur waſſertauff gebracht werden/ darauß dann/ zuuorab den
eltern/ offt groſſes hertzen=
F018-005r,14 leide widerfaren iſt/ Als die anderſt nit gewißt oder vermeint haben/ dann das ſolche jhre kin=
F018-005r,15 der/ wurden ewig verdambt ſein muſſen/ wie dann vor zeiten ſolcher won vnd jrthume/ aber doch on
Gottes wort/ geleret iſt worden. Da=
F018-005r,16 mit man aber hierin allen from̄en Chriſtenwei=
F018-005r,17 bern/ denen dermaſſen mißlingt/ mit warhaff=
F018-005r,18 tigem troſt zu hilff kome/ vnd ſie von ſolcher ſchwerer kümernuſſen erledige/ ſo ſol man jme alſo
thun/ wie hernach folgt. Erſtlich vnd für allen dingen/ ſol man ſie fleiſſig vermanen/ Das ſie ja nit mutwillig jhre kinder
ſelb verwarloſen oder verſaumen/ ſon=
F018-005r,19 dern in der arbeit zur geburt jren muͦglichen fleiß ankeren/ vnd treulich helffen woͤllen/ damit die
geburt gefürdert/ vnd dem kindle/ durch jhr ſchuld/ kein ſchade widerfahre. zum andern/ das ſie auch bey ſolchem fleiß/
Gott dem Herrn die ſache befelhen woͤllen/ wie er es nach ſeinem Goͤttlichen wolgefallen/ mit dem kindle ſchicken oder
machen werde. Vnd ob man wol Gottes heimlich gericht in ſolchem fall/ nit wiſſen kan/ Warum Gott je zuweilen die
kindle/ dabey auch aller moͤgli=
F018-005r,20 cher fleiß geſchehen iſt/ nit leſt lebendig geborn odˢ getaufft werden/ ſo ſOllen ſich doch die muͤt=
F018-005r,21 tere/ ob ſie es wol lieber anders ſehen/ vmb daſ=
F018-005r,22 ſelbig nit bekümern/ ſonder zufriden ſein/ vnd glauben das Gottes will alzeit beſſer ſey dann der
vnſer/ vnd das darumb/ wenn ein ſolchs geſchicht/ weder die mutter/ noch andere/ ſo jhren fleiß dabey gehabt/ einen
vngnedigen Gott haben/ Sonder das es allein ein gnedige zuͤchtigung Gottes/ vnd verſuchung ſey/ wie man ſich deßhalb/
mit der gedult/ gegen Gott halten woͤlle/ er waiß es mit dem kindle auch wol/ vnd vil beſſer zumachen/ dann wir es ſelb
imer erdencken oder wuͤnſchen moͤgen. Gleichwol aber/ ſo ſol man alßdann das kindle zu Chriſto bringen/ dann Chriſtus
hat die kindle/ die man jhme zubringt/ ſehr lieb/ vnd verhaiſt jhnen das himelreich/ wie oben iſt ge=
F018-005r,23 meldet worden/ Solchs zubringen kan aber wol geſchehen/ auch dieweil das kindle noch in mutter
leib iſt/ obwol nit mit den henden/ je=
F018-005r,24 doch mit dem hertzen vnd durchs gebet/ ja wen̄ auch je zuweilen in ſolchem fall/ die mutter/ vn̄
andere ſo dabey ſind/ für ſchmertztn vn̄ kümer=
F018-005r,25 nuß/ kein wort mit dem munde redden/ vnd auch ſo jrre ſind das ſie nit wiſſen oder bedencken was
ſie für jammer/ thun oder begern ſollen/ Sonder allein hertzlich ſeufftzen vnd gern wol=
F018-005v,01 ten/ das es anderſt vnd recht zugieng/ ſo iſt doch nichts deſterweniger/ ſolchs ſeufftzen der Chriſten/
bey Gott/ ein rechts warhafftigs ge=
F018-005v,02 bet für das kinde/ vnd gefelt Gott dem Herrn ſehr wol/ Dann was die gebererin oder ande=
F018-005v,03 re/ in ſolcher jhrer angſt vnd note/ ſelb nit be=

F018-005v,04 dencken/ oder mit dem munde redden/ das rich=
F018-005v,05 tet der heilig Geyſt in den Chriſten auß/ der ſie dann in ſolchem vnd andern jhren noͤten ver=
F018-005v,06 tritt/ Ja es iſt ein ſolch hertzlich ſenen vnd ſeuff=
F018-005v,07 tzen der mutter/ wenngleich der mund darzu ſtilſchweigt vnd nit redet/ ſo ein groß vnleid=
F018-005v,08 lich geſchrey für Gottes ohren/ das Gott nit laſſen kan/ er muſſe es erhoͤren/ Alſo/ das wir gar nit
zweyffeln doͤrffen/ Gott werde ſolchen der mutter vnd anderer/ ſo dabey ſind/ glau=
F018-005v,09 ben vnd ſeufftzen anſehen/ zu forderſt aber vmb ſeiner verheiſſung willen/ das kindlen auch in mutter
leib/ zu gnaden annemen/ jhme einen ei=
F018-005v,10 gen glauben geben/ vnd mit ſeinem heiligen geiſt tauffen/ das es ſelig werde/ Wie Johan̄es der
tauffer/ vnd andere mehr noch in mutter
F018-005v,11 leib/ mit dem heiligen geiſt erfült ſind. Gleicherweiſe hilfft auch vnſer zubringen durchs gebet/
ſeufftzen/ vnd ſenen/ den kindern ſo lebendig geborn Sind/ Aber doch vnfürſehe=
F018-005v,12 ner ding ſterben ehe dann ſie zur waſſertauffe gebracht werden. Wie dann auch im alten Teſtament
die kneb=
F018-005v,13 le bey den Juden/ ſo vor dem achten tag der auffgeſetzten beſchneidung/ vnbeſchniten ge=
F018-005v,14 ſtorben/ vnd die maidle/ dem Herrn Chriſto eingeleibt vnd ſelig ſind worden. Allein ſol man
zuſehen/ das in diſem fall kein mutwillige verwarloſung geſchehe vnd an vn=
F018-005v,15 ſerm moͤglichen fleiß nichts mangel oder erwin=
F018-005v,16 de/ damit ſolche kindle/ weder am leben noch an der tauff/ wenn es ſein kan/ verkürtzt wer=
F018-005v,17 den/ Da aber ye etwas hierin verſaumbt wur=
F018-005v,18 de/ ſo ſol man doch gleichwol darumb weder an der mutter/ noch des kinds ſeligkeit verzagē/ Sonder
das kindlein/ wie obſtehet/ Gott dem Herrn durchs gebet zutragen/ vnd ſol die mut=
F018-005v,19 ter Gott vmb vergebung jhres begangen vn=
F018-005v,20 fleiß bitten/ vnd feſtiglich glauben/ das jhr Gott denſelben/ vmb Chriſtus willen/ genediglichen
verzeihen werde/ Es ſol auch in diſer anfech=
F018-005v,21 tung/ welche ſich alhie leichtlich finden vnd be=
F018-005v,22 geben kan/ one klare beweiſung/ der mutter nit ſchulde gegeben/ ſondern vil mehr Gottes wil=
F018-005v,23 le darin erkennet werden/ one welchen kein voͤ=
F018-005v,24 gel auff die erden/ vnd kein hare von vnſerm haubt fellet/ Matth,10. Man ſol auch ſolche kindle/
welche Chriſto dermaſſen zugebracht vnd beuolhen werden/ vngeacht das ſie zur waſſertauffe nit kommen ſind/ an die ort
begraben/ do man andere ge=
F018-005v,25 tauffte Chriſten kinder vnd menſchen zubegra=
F018-006r,01 ben Pflegt/ dieweil ſie/ wie ob ſteht/ auch Chriſten ſind/ Als die durch den heiligen geiſt/ zur
vergebung jrer ſünden getaufft werden/ vn̄ die verheiſſung der ewigen ſeligkeit haben/ We=
F018-006r,02 re anderſt mit jhnen/ der begrebnuß halben/ handelt/ Der glaubt dem Herrn Chriſto vnd ſeiner
zuſagung nit/ vn̄ beget damit ein ſchwe=
F018-006r,03 re/ verdamliche ſünde. Jtem nach dem man auch erfarn/ das an etlichen orten/ etwan zauberey zur
geburt ge=
F018-006r,04 brauch wirdt/ mit ſonderlichen ſegen/ zeichen/ kreutern/ vn̄ dergleichen/ wider oder one Got=
F018-006r,05 tes beuelch vnd ordnung der natur. Jtem das auch etliche ding/ in der geburt/ von den gebe=
F018-006r,06 renden frawen vnd kindlein heimlich vertuſcht/ zu groſſer zauberey/ ſchrecklichen ſünden vnd
nachteil anderer menſchen gewendet werden/ So will ein Erbar Rathe ſolchs alles hiemit in krafft Goͤttlichs befelchs/ alſo
ernſtlich ha=
F018-006r,07 ben verboten/ wenn jemands mit ſolcher greu=
F018-006r,08 lichen ſuͦnde darüber wurde begriffen/ Das er nach geſtalt der ſachen/ an ſeinem leib darumb ſol
geſtrafft werden. Diſe ordnung ſollen die Hebammen alſo treulich zuhalten ſchweren/ welche man auch in gegenwirtigkeit
der von Rathswegen darzu verordneten vnd ſonderlichen auch der Oberi=
F018-006r,09 ſten erbarn frawen nit allein/ den newen He=
F018-006r,10 bammen/ im eingang jres ambts/ Sonder auch ſunſten jhnen allen miteinander/ auffs wenigſt alle jar
ein mal/ fleiſſig fuͦrleſen/ vnd ſie derſel=
F018-006r,11 ben wol erinnern ſolle/ damit ſie jhnen die wol einbilden/ vnd ſich darnach zurichten wiſſen. Es
ſollen auch daneben fleiſſige forſchung geſchehen/ ob etwas wider diſe ordnung ge=
F018-006r,12 handelt wurde/ damit daſſelbig der gebüre nach geſtrafft werde. Volget noch ein kurtzer gemeiner
be=
F018-006r,13 richt für ſchwangere vnd geberende frawen. WJewol oben genugſam iſt angezeigt wor=
F018-006r,14 den/ wie ſich ſchwangere frawen/ beide zur zeit der geburt oder niderkunfft vnd ſunſten/ ſon=
F018-006r,15 derlichen gegen Gott/ erzeigen vnd beweiſein ſollen/ So iſt doch/ der einfeltigen vnd jungen
vnerfarnen weiber halb/ für nutze vnd gut an geſehen/ das doneben auch etwas geredt wer=

F018-006r,16 de/ wie ſich ſolche ſchwangere frawen mit leib=
F018-006r,17 licher warte/ vnd gebürender fürſehung jhres leibs halten ſollen/ damit ſie deßhalb bey zim=
F018-006r,18 licher geſundheit bleiben/ zur zeit der niderkunft deſter mehr krafft haben/ vnd gelinder moͤgen
gebern/ darauff dann diſer noch folgender be=
F018-006r,19 richt geſtelt iſt. Wie ſich die ſchwangern weiber vor der niderkunfft halten ſollen. ERſtlich/ ſo ſol
ein jede Chriſtliche ehefraw/ für allen dingen/ ſich von hertzen erfreuen/ wenn ſie ſchwanger wirdet/ vnd gern kinder
tragen. Dieweil Gottſelb die weiber zu ſolchem werck erſchaffen/ vnd damit geſegnet hat/ das ſie kinder zeugen vnd
geberen ſollen/ derhalben ſie dann auch Gott/ mit ſolchem gehorſam/ den aller angenemeſten dienſt beweiſen/ vnd weil
die kinder nit der menſchen ſonder Gottes ga=
F018-006r,20 ben vnd geſchenck ſind/ ſollen beide Eheleut Gott fleiſſig dafür dancken/ das er ſie zu einem ſolchen
hohen werck/ do ſie jhme/ durch die frucht jresleibs/ ſein reich helffen moͤchten/ für=
F018-006r,21 ſehen vnd geſegnet hat/ Auch ſich ſelb vnd jhre kinder in mutterleyb Gott dem Herrn offt be=
F018-006r,22 uelhen/ vnd bitten/ das Gott gnad verleihen woͤlle/ damit dieſelben lebendig in die welt ge=
F018-006r,23 born/ zur tauff kommen/ vnd mitglider ſeiner Chriſtlichen gemein werden moͤgen/ alhie zeit=
F018-006r,24 lich vnd dort ewiglich. Zum andern/ wiewol ſchwangere weiber nit allein ſunſten die gantzen zeit/
ſo lang ſie tra=
F018-006v,01 gen/ biß zur niderkunfft/ in allem jhrem thun vn̄ weſen/ ein zimliche feine maß vnd beſcheiden=
F018-006v,02 heit halten ſollen/ So ſollen ſie doch ſolchs/ ſonderlich in den erſten dreien Monaten/ nach=
F018-006v,03 dem ſie entpfangen haben/ thun/ als in denen man ſich alwegen mehr gefehrlickeit/ den zur andern
zeit/ zubeſorgen hat/ da beide der mutter vnd der frucht im leib/ leichtlich nachteil wider=
F018-006v,04 faren mag/ Vnd nemlichen alſo/ das ſie die weiber ſolche zeit/ darin ſie ſchwanger ſind/ nach
gelegenheit jhres ſtands vnd vermoͤgens/ jhr fein verſchonen ſollen/ Erſtlich mit eſſen vn̄ trincken/ das ſie nit allein in
demſelben kein vn=
F018-006v,05 noͤtige vbermaß gebrauchen/ vnd gleichwol aber daneben nit lang oder groſſen hunger oder durſt
leiden/ ſonder auch/ wie ſie es jedesmals gehaben moͤgen/ ſich feiner ringer/ deuigen ſpei=
F018-006v,06 ſe/ vnd linder getranck befleiſſigen vnd grobe/ vngeſunde/ ſcharpffe/ oder hentige ſpeiſſe vnd tranck
meiden/ Sie haben dann je zuweilen ei=
F018-006v,07 nen ſondern groſſen luſt zu ichte/ denſelben ſol=
F018-006v,08 len ſie jhnen auch nit alzuſehr abbrechen. Zum andern/ ſo ſollen ſie ſich auch von groſſer harter
arbeit/ vnd vbermeſſiger leibs be=
F018-006v,09 muͤung oder vnrhu enthalten/ vnd doch gleich=
F018-006v,10 wol auch daneben nit gar muͤſſig oder alzu faul ſein/ ſonder ein feine zimliche vbung habē/ nach jhr
jeden beruffs vnd vermoͤgens gelegenheit. Zum dritten/ ſo ſollen ſie ſich auch/ ſouil jnen imer moͤglich/ huͤten für zorn/
ſchrecken/ forcht/ kuͤmernuß/ boͤſem geſtanck/ faulem geruch/ vnd andern dergleichen abſcheuigen ſachen/ darauß eines
menſchen leibs ſchwacheit vn̄ vngeſchick=
F018-006v,11 likeit erfolgen mage. Zum vierten/ ſollen ſie ſich befleiſſigen/ einen offenen leib zum nattürlichen
ſtuelgang zube=
F018-006v,12 halten/ vnd zimlicher maſſen alles dasjenig zu meiden/ in eſſen/ trinken/ vnd ſunſten/ das den
ſtuelgang ſtopffen oder hindern moͤge. Auff ſolches alles/ ſol auch ein jeder Chriſt=
F018-006v,13 licher Eheman/ der ein ſchwangers weib hat/ ſelb fleiſſig bedacht ſein/ dz er nach ſeinem ſtand vnd
vermoͤgen/ allenthalb das beſte bey ſeinem weib thue/ damit er hierinne an keiner verwar=
F018-006v,14 loſung/ darauß der mutter/ oder dem kinde im leib/ nachteil widerfahren moͤchte/ ſchuldig ſey/ wie
man wol etliche grobe menner findet/ die nit allein ſunſten gegen jhren weibern vnertig vnd wild gnug/ ſonder auch
wann dieſelben gleich ſchwanger ſind/ oder auch zur zeit der gepurt in kindsnoͤten ligen/ nit vil weder nach der mutter
oder dem kind fragen/ es gehe jhnen wie es woͤlle/ Solche vnertige grobe gefellen/ ſollen hinfüro mehr in acht gehabt/
vnd nach gelegenheit der ſachen zu gebürender ſtraff ge=
F018-006v,15 nomen werden. Wie ſich die weiber zur zeit der nider=
F018-006v,16 kunfft/ vnd wenn ſie in der arbeit zuge=
F018-006v,17 bern ſind/ halten ſollen. JVm fünfften/ wenn es dann zur niderkunft vnd geburt kompt/ ſollen ſie
auch vnuerzagt ſein/ vnd nach der Hebammen Rathe vnd be=
F018-006v,18 gern treulich helffen/ damit ſo vil an jhnen iſt/ jhrs leibs frucht lebendig geborn werde/ vnd ja
keinen müglichen fleiß vnterlaſſen/ damit ſol=
F018-006v,19 cher groſſer ſchatz vn̄ geſchenck Gottes/ durch ſie nit mutwillig verwarloſet werde/ darzu jhnen
dann auch Gott genediglichen beyſtehen wirdet/ wenn ſie jhne darumb anruͤffen/ jhme vertrawen/ vnd ſich mit froͤlichem
hertzen/ auff ſein Goͤttliche zuſagung verlaſſen. Was andere/ zuuorab geheimer ſachen mehr ſind/ deren man ſich in oder
bey der geburt/ die=
F018-006v,20 ſelben zufürdern/ oder ſunſten/ gebrauchen ſol oder mage/ wil ſich nit gezimen in truck zuge=
F018-006v,21 ben/ Sonder verſtendige erfarne Hebammen/ vnd frawen wiſſen ſich/ on das/ hierin wol zu halten/

ſo kan man auch im fall der note/ deß=
F018-006v,22 halb bey den doctor der Artzney allerley findē. Was nach der geburt zethun iſt. ZVm ſechſten/ ſo
ſollen ſie auch darnach wei=
F018-006v,23 ter allen moͤglichen fleiß fürwenden/ oder aber andern beuelhen/ damit des gebornen jun=
F018-006v,24 gen kinds/ nit allein mit gebürender ſeugung/ vnd in ander wege/ treulich gepflegen oder gewartet
werde/ Sonder auch wenn es den ferner erwechſt vnd zu verſtand kompt/ das man es zu rechter warer erkantnuß Gottes/
vnd ſeines Goͤttlichen willens gegen vns/ in Gottes forcht vnd gehorſam/ auch ſunſten an=
F018-006v,25 dern guten künſten vnd aller erbarkeit auffzie=
F018-006v,26 he/ darauff dann auch fuͦrnemlich der vatter bedacht ſein/ vnd deßhalb an ſeinem moͤglichen fleiß
nichts erwinden laſſen ſol/ Solche Chriſtliche hertzen vnd gemuͤter/ woͤlle der almechtige ewige Gott/ vnſer him=
F018-007r,01 liſcher vatter/ durch ſeinen lieben Sone/ vnſern Herrn Jheſum Chriſtum/ vns allen gnedig=

